
SSP - SAMSTARVSSÁTTMÁLIN UM SAMSTARVSSKIPANINA 

VIRKISØKIÐ FYRI HØVUÐSPARTARNAR Í SSP 

 
 

I 
 

Virkisøkið hjá SSP-lærarum 

SSP-lærarin skal  

1. virka fyri góðum trivnaði og í samstarvi við Akt- lærarar, flokslærarar, stuðlar og flokstoymi 

at skipa fyri tiltøkum at fremja trivnað og fyribyrgja skaðandi atburð millum børn og ung, 

2. eygleiða, hvat rørir seg millum næmingar, hvussu samskift verður og veita starvsfólkum, 

næmingum og foreldrum vegleiðing í viðurskiftum, sum kunnu ávirka trivnaðin. 

3. kunna leiðslu og starvsfelagar um SSP-arbeiðið og luttaka á foreldrafundum eftir tørvi. 

4. luttaka í SSP-økisbólkinum og vera sambindingarlið millum skúlan og SSP-økisbólkin. 

5. undirvísa, ráðgeva og gera ætlan fyri SSP- arbeiðið í skúlanum sambært  raðfestingum í Mál 

og mið og í samstarvi við SSP- ráðgevingina. 

SSP-lærarin skal vera lýstur á heimasíðu skúlans. 

 

Virkisøkið hjá SSP-samskiparum  

SSP-samskiparin skal  

1. saman við SSP-økisbólkinum skipa fyribyrgandi arbeiðið í økinum. 

2. virka sum sambindingarliður millum  SSP-økisbólkin og SSP-ráðgevingina. 

3. tryggja mánaðarligar samstarvsfundir í økisbólkinum. 

4. saman við økisbólkinum, savna vitan, ið hevur týdning fyri at fyribyrgja mistrivnaði, 

og leggja eina ætlan fyri, hvussu fyribyrgjandi arbeiðið skal útinnast. 

5. tryggja, at SSP-átøkini verða sett í árshjólið. 

6. vera við til at miðla vitan um týðandi staðbundin viðurskifti til viðkomandi partar. 

 
 

Virkisøkið hjá SSP-politistum  

SSP-politisturin skal 

1. vera sjónlig/ur, atkomulig/ur og røkja samstarvið við barnaverndartænastu, skúla, 

ungdómshús, aðrar myndugleikar og stovnar í sínum øki, sum politisturin hevur ábyrgd av, 

og eftir ítøkiliga meting luttaka í fyriskipanum og tiltøkum, sum gagna børnum og ungum í 

SSP-høpi. 

2. luttaka á mánaðarligum økisfundum, miðla vitan úr økinum, og kunna politistarnar í sínum 

øki um tiltøk/átøk.  

3. undirvísa á skúlum við undirvísingartilfari, sum er útvegað til politistar við støði í Mál og mið. 

4. fyrireika og hava stúranarsamrøðu við ung í sínum øki. 

5. fylgja væl við, hvat rørir seg millum tey ungu í sínum øki.  

6. skipa fyri 1-1-2 degi í sínum øki. 

II 
 

Virkisøkið hjá SSP-ráðgevingini 
 

SSP-ráðgevingin skal 

 

1. vera sambindingarliður millum starvsnevnd og økisbólkar – og millum økisbólkarnar. 

2. luttaka á økisfundum í tann mun, tað ber til. 

3. ráðgeva og vegleiða stovnum, økisbólkum og einstaklingum um fyribyrgjandi arbeiði. 

4. skipa fyri undirvísing og upplýsing fyri børnum, ungum, foreldrum og øðrum í 

sambandi við fyribyrgjandi átøk. 

5. standa á odda fyri fakligari menning, átøkum og nýhugsan um fyribyrging. 

6. savna hagtøl og skjalfesta vitan. 

 

 

“Hvør einstakur hevur ábyrgd 

at bjóða inn við áhuga, hugskotum og arbeiðsorku.” 

 


